
TL Prepara Hela Kondisaun Dada Kadoras Mai TL

26/07/2018

Primeiru-Ministru aprezenta programa governu iha Parlamentu Nasional.

DILI, (TATOLI) - Primeiru-Ministru, Taur Matan Ruak, hateten Governu prepara hela kondisaun
hanesan Programa Petro Kimika iha Betano (Manufahi) no Beacgo (Vikeke), auto estrada,
aeruportu nomos supply base atu dada kadoras Greater Sunrise mai Timor-Leste (TL).

“Kondisaun ne’ebé ita prepara iha objetivu ida de’it oinsd maka atu lori kadoras Greater Sunrise
mai Timor-Leste. Ha'u fiar loos katak nia (kadoras) sei mai”, Taur hato’o kestaun ne’e bainhira
aprezenta Programa Governu Da-Ualu Konstitusiondl ba loron daruak nian iha plenaria
Parlamentu Nasional, kinta ne’e, hafoin hatan deputadu opozisaun sira nia preokupasaun kona-
ba promesa atu dada kadoras mai TL.

Nia dehan Governu ne’ebé nia lidera sei halo esforsu para kadoras mai duni, tanba ida ne’e sei fo
vantajen maka’as loos ba nasaun ida ne’e, liu-liu ba sidadaun sira nomos aumenta reseita ba
kofre Estadu.

Iha biban hanesan, Eis Vise Primeiru-Ministru ba asuntu Delimitasaun Fronteira nomods atual
Ministru Prezidénsia Konsellu Ministru, Agio Pereira, tenik asuntu Greater Sunrise ne’e timoroan
nian hotu implisita iha preokupasaun sustentabilidade finanseira no situasaun ekonomia sosial.

Nia esplika hafoin asina tratadu Greater Sunrise ho Australia, efeitu asinatura tratadu ne’e maka
hahu kedas negosiasaun téknika kona-ba Greater Sunrise.

“Buat ida ne’ebé maka tratadu elimina tiha maka Floating LNG (esplorasaun iha tasi leten).
Tratadu ne’e f6 opsaun rua de’it maka gajedutu (kadoras) ba Darwin (Australia) no mai iha Beaco
(Timor-Leste). Maibé, Timor-Leste nia politika estratéjika ba dezenvolvimentu nasional maka ita

defende kadoras mai iha kosta sul”, tenik.

